
REKENINGKUNDE: VRAESTEL II 
 

NASIENRIGLYNE 
 
Tyd: 2 uur 100 punte 
 
 
Hierdie nasienriglyne is opgestel vir gebruik deur eksaminators en sub-
eksaminators van wie verwag word om almal 'n standaardiseringsvergadering by te 
woon om te verseker dat die riglyne konsekwent vertolk en toegepas word by die 
nasien van kandidate se skrifte. 
 
Die IEB sal geen bespreking of korrespondensie oor enige nasienriglyne voer nie. 
Ons erken dat daar verskillende standpunte oor sommige aangeleenthede van 
beklemtoning of detail in die riglyne kan wees. Ons erken ook dat daar sonder 
die voordeel van die bywoning van 'n standaardiseringsvergadering verskillende 
vertolkings van die toepassing van die nasienriglyne kan wees. 

VRAAG 1 BEGROTINGS EN PROBLEEMOPLOSSING (30 punte; 35 minute) 
 
Bestudeer bladsy ii en iii van die Inligtingsboekie en beantwoord die volgende vrae. 
 
1.1 1.1.1 Bereken hoeveel eenhede (tienliteremmers) hulle beoog om in Desember 

2016 te vervaardig. 
 

127 280 ÷ 296 = 430   (1) 

 
1.1.2 Bereken hoeveel emmers hulle verwag om in Desember te verkoop. 

 

222 000 ÷ 370 = 600   (1) 

 
1.1.3 Bespreek hoe Funzo Roomysfabriek kan beplan om soveel meer in Desember 

te verkoop as wat hulle vervaardig. Noem in jou bespreking wat jy dink Julie 
se verkope sal wees vergeleke met Desember s'n en die rede hiervoor. 
Hulle verkoop meer in Desember omdat dit in die middel van die somer is en 
mense geniet hulself op vakansie. (OF: Julie sal nie baie verkope hê nie, 
want dit is winter.) Hulle vervaardig waarskynlik bestendig deur die jaar en 
berg dit tot die somer.   (3) 

 
1.2 Bereken die koopprys van die nuwe lotvrieser deur die inligting te gebruik wat in 

die Inligtingsboekie gegee word. 
 

X × 18/100 × 1/12 = 12 900  
 
X = R860 000 
 
860 000 – 800 000 = 60 000. Die lotvrieser kos R60 000.   (5) 

 
1.3 1.3.1 Verduidelik hoe die bedrag wat in Desember vir die vrugte betaal is 

R47 200 is maar slegs R20 210 in die geprojekteerde uitgawes verskyn. 
Waar sal die verskil (R26 990) opgeteken word? 
• Hulle gebruik slegs R20 210 vir vervaardiging in Desember.  
• Die R26 990 sal steeds in Grondstofvoorraad opgeteken word.  (2) 

 
 Probleemoplossing: 
 
1.3.2 Gee twee oplossings vir die probleem van Funzo Roomysfabriek wat nie 

genoeg vrugte vir hul roomys vir die volgende jaar kan koop nie. 
• Kan nuwe geure sonder vrugte met koffie, sjokolade of ander geure 

bekend stel. 
• Hulle kan vrugte invoer en hul pryse verhoog. Mense weet pryse het 

gestyg vanweë die droogte en sal dit dus verwag.  (2) 

metode punt 

1.3.3 Funzo wil hul bedrywighede uitbrei sodat hulle 'n groter wins kan maak. 
Gee een voorstel oor hoe hulle dit behoort te doen. 
• Kan kleiner bakkies produseer en dit aan individue bemark deur dit in 

bestaande winkels te verkoop. 
• Kan kleiner bakkies produseer en dit buite skole deur mense op fietse 

verkoop.        (2) 
 
1.4  Voltooi die kontantbegroting vir die maand Desember 2016. Moenie die bedrae wat 

met “?” aangedui is, invul nie, aangesien geen punte daarvoor toegeken word nie. 
 

Kontantbegroting vir Funzo Roomysfabriek vir Desember 2016 
 Desember 
Ontvangste  
Kontantverkope  55 500 
Kontant van debiteure ontvang  148 500 
Vervreemding van lotvrieser 40 000 – 29 600 – 2 580  7 820 
Totale ontvangste 211 820 
  
Betalings  
Betalings aan krediteure  21 546 
Vrugte  47 200 
Verpakking 20 640 
Arbeid   23 520  
Versekering 430 
Water en elektrisiteit 6 020 
Ander veranderlike bokoste 7 095 
Administratiewe uitgawes 15 400 
Verkoops- en verspreidingskoste 8 500 
Nuwe lotvrieser (uit 1.2)   60 000 

Totale betalings 210 351 
Surplus/tekort vir Desember ? 
Bank op 1 Desember 2016 43 900 
Bank op 31 Desember 2016 ?  (9) 

1.5 'n Hofgeding is teen Funzo Roomysfabriek aanhangig gemaak deur mnr. Claus wat 
beweer dat hulle 'n resep by hom gesteel het vir die maak van verruklike truffel-
roomys. Hulle oorweeg dit om buite die hof te skik vir R50 000. Gebruik Desember 
se syfers en bereken hoeveel ekstra emmers roomys Funzo Roomysfabriek sal moet 
verkoop om die ekstra koste te dek. 

 

                  50 000   
370 – (158 + 54  + 14 + 33) 
 
   50 000  
370 – 259 
 
= 50 000 / 111 = 450,45 
 
Dus sal 451 ekstra emmers verkoop moet word. (metodepunt)  (5) 

 

30 punte 

VRAAG 2 VERSOENINGS (29 punte; 35 minute) 
 
Bestudeer bladsy iv van die Inligtingsboekie en beantwoord die volgende vrae. 

 
2.1 Daar is een fout in die bankversoeningstaat wat nie in die bykomende inligting 

genoem is nie. Beskryf hierdie fout en waar dit eintlik opgeteken moes word. 
 
 Tjek 577 is verouderd en moes in die KOJ gekanselleer gewees het.  (2) 
 
2.2 Bereken die bankrekeningsaldo op 30 November 2016 na inagneming van die foute 

en bykomende inligting en dui aan of dit gunstig of ongunstig is. Toon jou 
berekeninge. 

 
 –11 350 + 33 000 – 5 000 – 750 = 15 900 gunstig  (4) 
 
2.3 Verduidelik hoe tjek 1035 in die finansiële state behandel sal word. 
 
 R750 sal weer by bank bygetel word en afgetrek word van trekkings (weer bygetel 

word by eienaarsekwiteit.) (2) 
 
2.4 Tubby het gehoor dat as 'n winkel kredietverkope het, hulle baie meer kan verkoop 

as wanneer hulle slegs vir kontant verkoop. Hy het met sy suster hieroor gesels en 
sy het hom aangeraai om nie op krediet te verkoop nie. Gee drie redes waarom sy 
suster hom sou aanraai om nie kredietverkope te hê nie. 

 
 Mense moet in elk geval kruideniersware koop, dus sal hulle nie veel meer op 

krediet koop nie. 
 Groter kans op oninbare skuld. 
 Meer papierwerk/telefoonoproepe, e-pos, SMS'e. 
 Stel ekstra mense aan om die debiteure te beheer. 
 Elke rede  (3) 
 
2.5 Tubby wonder of hy vir 'n maand 'n interne ouditeur moet aanstel, want dit lyk asof 

die besigheid probleme het met die akkuraatheid van die optekening van kontant-
transaksies. 

 
2.5.1 Verduidelik wat 'n interne ouditeur doen. 
 
 'n Interne ouditeur sal die prosedures en prosesse ouditeer: kyk of hulle 

effektief is en of hulle gevolg word, en enige verbeteringe aan bestuur 
voorstel. (2) 

 
2.5.2 Noem twee tipes ouditbewyse waarna 'n interne ouditeur kan kyk en 

verduidelik waarmee hulle vergelyk sal word om die akkuraatheid van die 
kontanttransaksies te kontroleer. 

 
• Duplikaatkwitansies – vergelyk met die inskrywings in KOJ. 
• Tjekteenblaaie – vergelyk met die inskrywings in KBJ. 
• Die bankstaat – vergelyk met die bankversoening en KOJ en KBJ. 
• KBJ – vergelyk met die dokumente dat hulle betaal het, bv. fakture of 

krediteurestate. (4) 
 Elke ouditbewys en waarmee dit vergelyk word.   

2.6 Gebruik die staat van Die Ontbytgraanfabriek om die debiteur se ouderdoms-
ontleding op te stel soos dit op die staat moes verskyn het. Moenie die bykomende 
inligting in ag neem nie. 

 
Lopend 30 dae 60 dae 90 dae 

5 600 – 1 400 +  
11 250 
= 15 450  

 8 300 – 2 100 – 
4 800  
= 1 400 

7 500 – 7 300   
– 200 
= 0  (4) 

 
2.7 Gebruik die bykomende inligting om die krediteur se versoening op te stel. 
 

Foutiewe saldo volgens staat  16 850 

Regstelling van faktuur T108   900 

Regstelling van faktuur T120   (11 250) 

EFO   (2 000) 

   (4 500)  (4) 
 
2.8 Hoe kan tjek 1033 op die bankversoeningstaat wees indien dit op 28 November deur 

Die Ontbytgraanfabriek ontvang is? (Dit is nie 'n fout nie.) 
 
 Dit is per hand by Ontbytgraanfabriek afgelewer en hulle het dit dadelik by die bank 

gedeponeer, maar dit moet steeds deur die bankproses gaan en verskyn nog nie op 
die bankstaat nie. (1) 
 

2.9 Tubby is ontsteld daaroor dat hy nooit die afslag ontvang het toe hy op 3 Oktober 
betaal het nie. Verduidelik aan Tubby waarom die afslag nie aan hom toegestaan is 
nie. 

 
 Sy oudste skuld was ouer as 10 werksdae.  (1) 
 
2.10 Die Ontbytgraanfabriek is bekommerd daaroor dat Tub Kruideniersware nie by hul 

kredietbepalings hou nie, maar hy wil hulle nie as klant verloor nie, wat kan gebeur 
indien hy hulle rente begin vra. Bespreek twee ander prosedures wat hy kan instel 
om die kans te verbeter dat Tub Kruideniersware by die kredietbepalings sal hou. 

 
 Hy kan elke maand 'n staat stuur (e-pos). 
 Hy kan skakel om uit te vind of hulle die staat ontvang het. 
 Hy kan per SMS herinner. 
 Hy kan skakel en betaling bespreek. 
 Laaste uitweg – prokureursbrief.  
 Enige prosedure (nie rente of afslag nie, tensy hy dit verhoog het)  (2) 
 

29 punte 

VRAAG 3 MAATSKAPPY-ONTLEDING (41 punte; 50 minute) 
 
Bestudeer bladsy v en vi van die Inligtingsboekie en beantwoord die volgende vrae. 
 
3.1 Noem twee redes waarom 'n maatskappy sy eie aandele sal terugkoop. 
 'n Insolvente boedel van 'n aandeelhouer of die boedel van 'n afgestorwe 

aandeelhouer kan vra of die maatskappy die aandele teen 'n laer prys as die JSE-/ 
markprys wil koop.  

 Om as betaling vir die direkteure te gee.  
 Om dit op 'n later datum te kan verkoop.  
 Om die VPA of DPA te verhoog omdat daar minder aandeelhouers sal wees. (2) 
 
3.2 3.2.1 Gee een voordeel en een nadeel daarvan dat die direkteure 'n groot aantal 

aandele besit. 
  Voordeel: Hulle is ook 'n eienaar van die maatskappy en sal dus 'n 

persoonlike belang daarin hê dat die maatskappy goed doen.  
 Nadeel: Kan besluite tot voordeel van hulself in plaas van die maatskappy as 

geheel neem.  (2) 
 

3.2.2 Voordat die direkteure aandele gekoop en verkoop het, is hul voorneme om 
dit te doen as 'n nuusberig gepubliseer. Verduidelik waarom dit gedoen is. 

 Om deursigtigheid te bevorder sodat aandeelhouers 'n besluit kan neem of 
hulle ook aandele wil koop of verkoop.  (1) 

 
3.2.3 Mr Price Ltd wil R20 miljoen van die skatkisaandele as bonus aan die 

uitvoerende direkteure gee. Sê watter rekening gedebiteer en watter 
rekening gekrediteer sal word. 

 Rekening gedebiteer: direkteure  
 Rekening gekrediteer: skatkisaandele  (2) 
 

3.3 Gee 'n gedetailleerde verduideliking van waarom die huurverpligtinge onder die 
niebedryfslaste sowel as die bedryfslaste aangetref word. 
• Die niebedryfshuur sal die huur toon wat vir die res van die kontrak betaal moet 

word met die volgende finansiële jaar uitgesluit.  
• Die bedryfshuur toon wat in die volgende finansiële jaar betaal sal word.  (2) 

 
3.4 3.4.1 Bereken die vuurproefverhouding vir 2015 en bespreek of hierdie 

verhouding 'n probleem aandui of nie. 
 Vuurproefverhouding is 4 762 : 2 633 = 1,81 : 1  
 Ja, hulle kan 'n beter opbrengs op die kontant verdien indien hulle in 'n vaste 

deposito belê.  
OF 
Nee, hulle sal genoeg kontant hê om hul skuld terug te betaal.  (3) 

 
3.4.2 Indien die koste van verkope vir 2015 R9 196 miljoen is, bereken die 

voorraadomsetsnelheid vir 2015. 
9 196
1 572

 = 5,85 keer  (2) 

 
  



NASIONALE SENIOR SERTIFIKAAT: REKENINGKUNDE: VRAESTEL II – NASIENRIGLYNE – Bladsy 8 van 9 
AANVULLINGSEKSAMEN 
 

IEB Copyright © 2017 BLAAI ASSEBLIEF OM 

3.4.3 Haal 'n verhouding of 'n bedrag aan en bespreek of die afname in die 
voorraadomsetsnelheid 'n negatiewe effek op die winsgewendheid van die 
besigheid gehad het. 
Dit lyk nie asof dit 'n negatiewe effek het nie aangesien verkope toegeneem 
het.  
OF 
Dit lyk nie asof dit 'n negatiewe effek het nie aangesien die winsgrens moes 
toegeneem het – omdat die verkope toegeneem het.  (2) 

 
3.4.4 Bereken hoeveel dae Mr Price in 2015 neem om hul debiteure in te vorder. 

(1 998 + 1 771)/2 × 365 
(17 285 × 20%) 

1 884,5 × 365 
3 457 

 = 199 dae  (5) 
 
3.4.5 Vergelyk die debiteure-invordering van 2015 met 2014. Watter impak kan 

die verandering in dae op Mr Price se kontantvloei hê? 
 Dit sal 'n negatiewe impak hê / sal die kontantvloei verswak.  (1) 
 

3.5 Gee twee voordele van die feit dat 80% van Mr Price se verkope kontantverkope is. 
 Beter vir hul kontantvloei/likiditeit  
 Kleiner kans op oninbare skuld  (2) 

 
3.6 3.6.1 Verduidelik hoe die Opbrengs op Aandeelhouersekwiteit afneem indien die 

netto wins na belasting toeneem. 
 Die ekwiteit het meer as die netto wins toegeneem.  (1) 
 
3.6.2 Moet die aandeelhouers bekommerd wees oor die afname? Gee twee punte. 
 Nee, die ekwiteit het toegeneem, dus het die waarde van Mr Price gestyg. 

Die geld uit die uitgereikte aandele en behoue inkomste kan gebruik word 
om Mr Price uit te brei.  

 Die opbrengs is 'n hoë opbrengs wat baie hoër is as 'n alternatiewe belegging. (2) 
 
3.6.3 Inkomstebelasting is bereken teen 28%. Bereken die inkomstebelasting-

uitgawe. 
 2 304 / 72 × 28 = R896  (2) 
 

Bestudeer die uittreksels uit die nuusberigte op bladsy v van die Inligtingsboekie en 
beantwoord dan die volgende vrae: 

 
3.7 3.7.1 Reuters en Bloomberg berig dat die aandele vanjaar 7,5% laer is en die 

waarde van die maatskappy op R58 biljoen plaas. Verduidelik hoe hulle 
hierdie waarde sal bereken. 

  Hulle sal die getal Mr Price-aandele op die JSE neem en dit met die 
markwaarde van die aandeel op die JSE vermenigvuldig. (2) 

3.7.2 Die markwaarde is hoër as die werklike waarde van Mr Price. Skryf die 
werklike waarde van die maatskappy neer en gee twee redes daarvoor dat 
die markwaarde hoër is as die boekwaarde. 
• R5,03 biljoen.  
• Die bates kan onderwaardeer wees, bv. grond en geboue se waarde het 

toegeneem maar is nie herwaardeer nie. 
• Die publiek beskou Mr Price as 'n goeie besigheid om te besit, dus was 

daar 'n hoë vraag deur die jare.  (3) 
 
3.7.3 Verduidelik met betrekking tot die verswakkende rand of jy dink dat die 

opening van winkels in Australië 'n goeie idee is. 
 Ja, kan Australiese dollars verdien. Die koste om klere na Australië uit te 

voer sal Mr Price as gevolg van ons swak wisselkoers nie soveel kos as die 
ekstra inkomste wat hulle sal verdien nie.  (1) 

 
3.7.4 Haal syfers of berekeninge aan en verduidelik of jy die direkteure sal 

aanraai om 'n lening te verkry om die uitbreiding na Australië te finansier 
wanneer jy die risiko oorweeg. 

 213 : 5 030 = 0,04 : 1 (of 5 030 : 213 = 23,62 : 1). Uiters lae risiko. Sal hulle 
aanraai om dit te doen.  

 (Slegs skuld : ekwiteit-verhouding mag genoem word en nie rente nie, 
aangesien die vraag oor risiko handel.) (2) 

 
3.7.5 Gee twee faktore teen die uitreiking van aandele om die uitbreiding na 

Australië te finansier. 
• Sal meer dividende moet betaal. 
• Sal die VPA verswak. 
• Sal die opbrengs op kapitaal aangewend en opbrengs op aandeelhouers-

ekwiteit negatief beïnvloed. 
Enige lewensvatbare faktor  (2) 

 
3.8 Jy het R10 000 om aan aandele te bestee. Gee twee redes waarom jy teen April se 

laagtepunt van R204,40 in Mr Price-aandele sal belê of nie. 
 
Vir belegging: 
• Daar was 'n toename in winsgewendheid. 
• Daar was 'n toename in waarde. 
• Mr Price het steeds 'n langtermyn mededingende voordeel, veral namate die 

ekonomie verswak sal mense geneig wees om goedkoper klere te koop. 
• Die aandeleprys is nou goedkoop vir Mr Price en 'n goeie transaksie. 
• Hulle belê in Australië. 
• Hulle doen waarskynlik beter as hul mededinging. 
 
Teen belegging: 
• Wag vir die aandeleprys om verder te daal en koop dan. 
• Hulle het nie hul verwagte wins behaal in die een kwartaal nie.  
• Wag om te sien of uitbreiding na Australië suksesvol is.  (2) 
 

41 punte 
   
  Totaal: 100 punte 


